
Annotatsiya: Milliy tarbiya tizimini takomillashtirish jarayonida oila va 
uning ahamiyati haqidagi bilimlarni shakillantirish, oila va oilada bola tarbiyasi 
masalasi, komil inson shaxsini shakllantirishda ta’lim-tarbiya borasidagi barcha 
imkoniyatlar va qadriyatlardan to‘la foydalanmoq kerak. Milliy tarbiya esa inson 
shaxsini shakllantirishda milliy meros, an’ana va qadriyatlardan samarali 
foydalanish, katta imkoniyat beradi.Maqolada ushbular haqida so‘z boradi. 

Kalit so‘zlar: Bo‘lajak o‘qituvchi, o‘zlikni anglash, psixologik omillar, 
kasbiy-pedagogik kompetentlik, kasbiy mahorat. 

  
Respublikamizning so‘nggi yillarida ta’lim sifatini oshirish va talaba 

yoshlarda yuksak bilim va iste’dodni rivojlantirish hamda faol fuqarolik 
jamiyatining shakllantirilishiga qaratilgan islohotlarning ustuvor yo‘nalishlari 
belgilanib, zarur huquqiy-me’yoriy asoslari yaratildi: «Yoshlar uchun ochiq va 
sifatli o‘qitish tizimini qaror toptirish, ta’limning barcha bosqichlarida yoshlarning 
mukammal bilim olishini ta’minlash, iqtidorli va iste’dodli o‘quvchilarni qo‘llab-
quvvatlash hamda rag‘batlantirish»1vazifalariga asoslanib, shaxsda o‘quv 
faoliyatida o‘zini o‘zi faollashtirish xususiyatini rivojlantirish va takomillashtirish 
yuzasidan ilmiy tadqiqotlarni chuqurlashtirishga qaratilgan yangicha nazariy 
еchimlarni topish imkoniyatlari yaratildi. O‘zbekiston Respublikasi Prezidentining 
2022 yil 28 yanvardagi PF-60-son «2022-2026 yillarga mo‘ljallangan Yangi 
O‘zbekistonning taraqqiyot strategiyasi to‘g‘risida», 2021 yil 13 iyuldagi PF-6260-
son «Yoshlarni har tomonlama qo‘llab-quvvatlash va ularning ijtimoiy faolligini 
yanada oshirishga oid qo‘shimcha chora-tadbirlar to‘g‘risida»2 «O‘zbekiston 
Respublikasi Xalq ta’limi tizimini 2030 - yilgacha rivojlantirish konsepsiyasini 
tasdiqlash to‘g‘risida»3 Farmonlarida ta’lim tizimidagi islohotlarning ustuvorligi 
huquqiy asoslarda belgilab qo‘yilgan. 

O‘quv faoliyatida talabalar o‘zini o‘zi faollashtirishining psixologik 
xususiyatlarini o‘rganish o‘zini o‘zi bilish, o‘zini o‘zi rivojlanishi, shaxs fikrlash 
darajasi va bilish faoliyati, psixik sog‘lom shaxs va uning rivojlanishi uchun shart-
sharoitlar, malakali mutaxassislarni tayyorlash tizimi mazmunini tashkil qilishi va 
boshqarish, o‘zini o‘zi tarbiyalash, o‘zini o‘zi kamol toptirish nuqtai nazaridan 
yondashishiga harakat qilinishi lozim.shuningdek, eng avvalo talaba yoshlarda 

                                                           
1 Ўзбекистон Республикаси Президентининг 2022 йил 28 январдаги ПФ-60-сон “2022-2026 йилларга мўлжалланган Янги 
Ўзбекистоннинг тараққиёт стратегияси тўғрисида” http://lex.uz/docs/3107036 
2 2021 yil 13 iyuldagi PF-6260-son «Yoshlarni har tomonlama qo‘llab-quvvatlash va ularning ijtimoiy faolligini yanada oshirishga oid 
qo‘shimcha chora-tadbirlar to‘g‘risida» 
3 «O‘zbekiston Respublikasi Xalq ta’limi tizimini 2030 - yilgacha rivojlantirish konsepsiyasini tasdiqlash to‘g‘risida» 

kasbiy mas’uliyat shakllanishining psixologik xususiyatlari ijtimoiy, individual-
psixologik tuzilmaga ega bo‘lgan shaxs tiplari, xususiyatlari hamda shaxsning 
axloqiy-etik mas’uliyat darajasi, kasbiy irodaviy-mas’uliyatning barqarorligi, 
koping sifatlarning o‘ziga xosligi va sub’ektiv lokal nazoratning yo‘nalganligiga 
bog‘liq holda namoyon bo‘linishini ko‘rishimiz mumkin. Raqobatbardosh 
iqtisodiy-ijtimoiy munosabatlar sharoitida ta’lim tizimida yuzaga keladigan kuchli 
raqobatga bardoshli bo‘lish ehtiyoji har bir mutaxassisni o‘zida kasbiy 
kompetentlik va unga xos sifatlarni tarkib toptirishga undaydi. Kasbiy faoliyatda 
nazariy bilimlardan samarali foydalanish, yuqori darajadagi kasbiy malaka, 
mahorat va iqtidorni namoyon eta olish asosida kasbiy-pedagogik 
kompetentlikning muayyan sifatlari namoyon bo‘ladi. Xususan, pedagogga xos 
kasbiy kompetentlik negizida ijtimoiy, maxsus (psixologik, uslubiy, informatsion, 
kreativ, innovatsion hamda kommunikativ), shaxsiy, texnologik va ekstremal 
kompetentlik kabi sifatlar aks etadi. 

Bo‘lajak o‘qituvchilarning zamonaviy talablar asosida kasbiy tayyorgarligini 
ta’minlash, har tomonlama yеtuk, barkamol yoshlarni yеtishtirish uchun albatta 
malakali, o‘z mutaxassisligini chuqur egallagan kasbiy-pedagogik salohiyatli 
o‘qituvchilar tarbiyalash zamonaviy ta’lim integratsiyasining asosiy vazifasidir. 
Shu bilan bir qatorda, bo‘lajak pedagoglarni o‘z - o‘zini boshqarishning ijtimoiy-
psixologik vositalari asosida shakllantirish va rivojlantirishdan iborat. Hozirgi 
zamon o‘qituvchilarining kasbiy tayyorgarligi va uning shaxsiy hamda kasbiy 
kamolotiga (psixologiyasiga) yuksak talablar qo‘yadi:  

a) mamlakatimiz ijtimoiy-tarixiy taraqqiyotining barcha bosqichlarida 
o‘qituvchining shaxsi yuksak ijtimoiy mavqega ega bo‘lib, xalqning etnik ongi va 
tafakkuri namunasi sifatida e’zozlangan. Zamonaviy o‘qituvchi ham ana shunday 
yuksak ijtimoiy mavqeni egallashi nazarda tutilgan.  

b)  ilmiy psixologiyaning tahlillariga ko‘ra ta’lim va tarbiya shakli, mazmuni 
va mohiyatiga binoan milliy-etnik hodisa bo‘lib, xalqning ongi, qarashlari, 
qadriyatlarini o‘zida mujassamlashtiradi. Tabiiyki, har bir xalqning 
etnopsixologiyasi va millatga xos idealini o‘qituvchi o‘z millatining ta’limi va 
tarbiyasi orqali ro‘yobga chiqarishga yo‘naltirgan bo‘ladi.  

v)  hozirgi zamon o‘qituvchisi kasbiy faoliyatga moslashuvining samarali 
kechishi zamonaviy o‘qitish metodlarining o‘ziga xos xususiyatlarini mukammal 
egallaganligi, amaldagi ta’lim va tarbiya tamoyillariga qat’iy rioya qilishi, 
zamonaviy o‘qituvchi uchun zarur bo‘lgan kasbiy bilim, shaxsiy hamda kasbiy 
xislatlarni o‘zida mujassamlashtirganligi va undan kasbiy faoliyatida oqilona 
foydalana olishi bilan belgilanadi. 

 g)  Zamonaviy o‘qituvchining kasbiy tayyorgarligi jarayonida, o‘qituvchi 
egallashi zarur bo‘lgan psixologik-pedagogik tarbiyaviy ta’sirlarning majmui 
mazkur etnik jamoaga xos axloqiy, ijtimoiy-huquqiy va ishlab chiqarish mehnati 
me’yorlarining evolyutsiyasiga mos tushishi hamda tarbiyalanuvchilarning mazkur 
psixologik-pedagogik ta’sirlarga moslasha olish imkoniyatlarini ham e’tiborga 
olishi zarur. 

